ԱՄՓՈՓԱԹԵՐԹ

ԱՎՏՈՄՈԲԻԼԱՅԻՆ ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 15-Ի N 344-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՕԳՈՍՏՈՍԻ 16-Ի N 762 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆԻՍԻ 21-Ի N 819-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2007 ԹՎԱԿԱՆԻ ՕԳՈՍՏՈՍԻ 30-Ի N 1042-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.ՀՀ տարածքային կառավարման նախարարություն

	1. «Հայաստանի Հանրապետության 2007 թվականի օգոստոսի 30-ի 1042-Ն որոշման մեջ լրացում կատարելու մասին» ՀՀ կառավարության որոշման նախագծի 1-ին կետում «N 1042-Ն որոշումը լրացնել նոր 33.1-րդ հոդվածով» բառերն առաջարկում ենք փոխարինել «N1042-Ն որոշմամբ հաստատված հավելվածի 33.1-ին կետով»: 

2. «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 3-րդ հոդվածն առաջարկում ենք խմբագրել, քանի որ հասկանալի չեն «1-ին պարբերության «ե» բառը», «3-րդ պարբերությունում «գ» բառից հետո լրացնել ««ե»» բառը» արտահայտությունները:
	1.Ընդունվել է:
2.Ընդունվել է: 
	Որոշման նախագծի 1-ին կետում «N 1042-Ն որոշումը» բառերն փոխարինվել է «N 1042-Ն որոշման 1-ին կետով հաստատված կարգը» բառերով:
Նախագծից հանվել է 3-րդ հոդված 1-ին մասը և 2-րդ մասը խմբագրվել է: Բացի այդ համապատասխան փոփոխություն է կատարվել ՎԻՎՕ՝ սահամնելով տուգանք սահմանված փոխադրավարձից բարձր փոխադրավարձով ուղևորափոխադրումներ իրականացնելու համար:

	2. ՀՀ ոստիկանություն
	1.Հաշվի առնելով, որ ներկայացված նախագծերը նպատակ ունեն պարզեցնելու ընդհանուր օգտագործման տրանսպորտային միջոցներով ուղևորների կանոնավոր փոխադրումների կազմակերպման լիցենզավորման կարգը և հեշտացնելու լիցենզիա ստանալու գործընթացը`առաջարկում ենք «Հայաստանի Հանրապետության 2001 թվականի օգոստոսի 16-ի համար 762 որոշման մեջ փոփոխություն կատարելու և Հայատանի Հանրապետության կառավարության 2007 թվականի հունիսի 21-ի համար 719-Ն որոշումն ուժը կորցրած ճանաչելու մասին» ՀՀ կառավարության որոշման նախագծի 1-ին կետով խմբագրվող կարգից հանել ուղևորների կանոնավոր փոխադրումների իրականացնող ընդհանուր օգտագործման տրանսպորտային միջոցներին դեղին հիմնագույնի համարանիշեր և հաշվառման կտրոններ հատկացնելու վերաբերյալ դրույթները, իսկ փոխարենը նախատեսել հատուկ պաշտպանվածություն ունեցող ինքնակպչուն կտրոն (տեխնիկական զննության կտրոնի նմանությամբ), որը կհատկացվի լիցնեզիայի և ներդիրի հետ միաժամանակ և կփակցվի ավտոմոբիլի աջ և ձախ կողային ապակիներին:
Առաջարկությունն ընդունելու դեոպքւմ յուրաքանչյուր ավտոմոբիլի համար 17000 (12000 ՀՀ դրամ համարանիշերի հատկացման պետական տուրք և 5000 ՀՀ դրամ հաշվառման գործողության համար վճար) ՀՀ դրամով կնվազի լիցնեզավորման գործընթացի վրա ծախսվող գումարը և կկրճատվի լիցենզավորման գործընթացի ժամկետը:
2.Միաժամանակ, առաջարկում ենք «Հայաստանի Հանրապետության կառավարության 2007 թվականի փետրվարի 15-ի համար 344-Ն որոշման մեջ փոփոխություններ և լրացոմներ կատարելու մասին» ՀՀ կառավարության որոշման նախագծի 1-ին կետով լրացվող 7.2-րդ կետում «պետավտոտեսչություն (այսուհետ`պետավտոտեսչություն)» բառերը փոխարինել «Ճանապարհային ոստիկանություն» ծառայություն (այսուհետ`Ճանապարհային ոստիկանություն)» բառերով`համապատասխան փոփոխություններ նախատեսելով նաև գործող որոշման այլ դրույթներում:
	1. Չի ընդունվել: Ընդհանուր օգտագործման տրանսպորտային միջոցներին դեղին հիմնագույնի համարանիշներ և հաշվառման կտրոններ հատկացնելու վերաբերյալ դրույթները հանելու անհրաժեշտությունը բացակայում է, քանի որ ընդամենը 1 աշխատանքային օրն է ծախսվում բուն դեղին համարների և ժամանակավոր հաշվառման կտրոնների պատրաստման վրա: Երկրորդ, դեղին հիմնագույնի համարանիշները նպատակը կայանում է ընդհանուր օգտագործման ուղևորատար ավտոմոբիլային տրանսպորտով ուղևորների կանոնավոր փոխադրումների իրականացման ոլորտում համապատասխան հսկողություն ապահովելու մեջ, ինչն ավելի հեշտ է իրականացվում հեռվից տեսանելի դեղին հիմնագույնի համարանիշների պարագայում, քան ինքնակպչուն կտրոններով: Բացի այդ նախագծում կատարվել է համապատասխան փոփոխություն և դեղին հիմնագույնի համարանիշները շարունակում է տրամադրել ոստիկանությունը:
2.Ընդունվել է:
	Նախագծում «պետավտոտեսչություն» բառը փոխարինվել է չանապարհային ոտիկանություն» բառերով:

	3. ՀՀ սոցիալական հարցերի նախարարություն
	Քննարկելով «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին»,  «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին», «Տեղական տուրքերի և վճարների մասին» Հայաստանի Հանրապետության օրենքում փոփոխություն և լրացումներ կատարելու մասին», «Տրանսպորտի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների,  «Հայաստանի Հանրապետության կառավարության 2004 թվականի հունվարի 22-ի N 32-Ն որոշումն ուժը կորցրած ճանաչելու մասին», «Հայաստանի Հանրապետության 2007 թվականի փետրվարի 15-ի N 344-Ն որոշման մեջ փոփոխություն և լրացումներ կատարելու մասին», «Հայաստանի Հանրապետության կառավարության 2001 թվականի օգոստոսի 16-ի N 762 որոշման մեջ փոփոխություն կատարելու և Հայաստանի Հանրապետության կառավարության 2007 թվականի հունիսի 21-ի N 819-Ն որոշումն ուժը կորցրած ճանաչելու մասին», «Հայաստանի Հանրապետության 2007 թվականի օգոստոսի 30-ի N 1042-Ն որոշման մեջ լրացում կատարելու մասին» Հայաստանի Հանրապետության կառավարության որոշումների նախագծերը հայտնում ենք, որ ներկայացված  նախագծերի վերաբերյալ առաջարկություններ և առարկություններ չունենք: 


	Ընդունվել է ի գիտություն:
	

	4. ՀՀ տրանսպորտի նախարարություն
	1.<<Ավտոմոբիլային տրանսպորտի մասին>> ՀՀ օրենքում փոփոխություններ և լրացումներ կատարելու մասին>> և <<Տրանսպորտի մասին>> ՀՀ օրենքում փոփոխություններ կատարելու մասին>> ՀՀ օրենքների վերաբերյալ.

1. Առաջարկվող «օպերատոր» հասկացությունը փաստացի իմաստային առումով կրկնում է «փոխադրող» հասկացությունը, ուստի օրենքում նոր հասկացություն սահմանելը նպատակահարմար չեմ համարում:  

2. Ընդունելի եմ համարում «Ավտոմոբիլային տրանսպորտի մասին» ՀՀ օրենքում Երևանի ավագանու կողմից փոխադրավարձի սահմանման դրույթը, բացի այդ առաջարկում եմ դրույթը տարածել նաև ներքաղաքային մյուս փոխադրումների վրա: 

3.Սկզբունքորեն դեմ չենք որպես մրցույթի մասնակցության պայման պետական տուրք սահմանելուն, բայց նպատակահարմար չեմ համարում այն կապել լիցենզավորման գործընթացի և լիցենզիայի համար գանձվող պետական տուրքի հետ: Առաջարկում եմ վերանայել մրցույթի մասնակցության տուրքերի չափերը, միաժամանակ սահմանելով մրցույթի մասնակցության պետական տուրք` տեղական տուրքի փոխարեն:

4. Կանոնավոր ուղևորափոխադրումներ իրականացնող կազմակերպությունների լիցենզավորման հանելը նպատակահարմար չեմ համարում, քանի որ տրանսպորտը համարվում է վտանգի առումով առավել ռիսկային և լիցենզիայի հանելը կհանգեցնի ոլորտում անվտանգության ապահովման և պետական վերահսկողության թուլացմանը: Սակայն կանոնավոր ուղևորափոխադրումների գործընթացը պարզեցնելու նպատակով առաջարկում եմ գործունեության իրականացման թույլտվությունը` լիցենզիան տրամադրել մրցույթում հաղթող ճանաչվելուց հետո:

5. Տրանսպորտային միջոցները սակավաշարժ անձանց հարմարեցնելու վերաբերյալ դրույթի կապակցությամբ առաջարկում ենք վերանայել տրանսպորտային միջոցների թիվը, որի դեպքում երթուղում պետք է ներառվի համապասխան կահավորված 1 տրանսպորտային միջոց, հակառակ դեպքում կձախողվեն միջմարզային և ներմարզային ավտոբուսային երթուղիները, քանի որ նման պահանջի սահմանումը կապված է ֆինանսական մեծ ներդրումների հետ:

2. ՀՀ կառավարության թիվ 32-Ն որոշումը ուժը կորցրած ճանաչելու մասին որոշման նախագիծն արդեն ներկայացվել է ՀՀ կառավարություն, միաժամանակ դեղին հիմնագույնի համարանիշերի տրամադրման գործընթացը ներառվել է ՀՀ կառավարության թիվ 344-Ն որոշման մեջ: Սակայն ՀՀ կառավարության թիվ 344-Ն որոշման վերաբերյալ դիրքորոշումը այնպիսին է, որ տեխզննության գործընթացի անցկացման համար հստակ ժամկետների սահմանումը գտնում ենք ոչ նպատակահարմար: Միաժամանակ հայտնում ենք, որ Հայաստանի Հանրապետությունում տեխնիկական զննության գործընթացը ՀՀ ճանապարհային ոստիկանությունը չի իրականացում:

3.1. ՀՀ կառավարության թիվ 762 որոշման վերաբերյալ հայտնում եմ, որ 

1. Մրցույթային հանձնաժողովների կազմերի ձևավորման գործընթացը անհասկանալի է, քանի որ տարբեր մարզերի միջմարզային երթուղիների մրցույթի անցկացման համար պետք է ձևավորվեն տարբեր հանձնաժողովներ, որոնցում պետք է ընդգրկվեն համապատասխան մարզպետարանների ներկայացուցիչները: Գործնականում այն կիրառելի չէ և առաջ կբերի լրացուցիչ խնդիրներ (գործուղման ծախսեր, լրացուցիչ ժամանակ և այլն): Առաջարկում եմ հանձնաժողովների կազմերը ձևավորվեն ՀՀ տրանսպորտի և կապի նախարարության կողմից առաջարկված տարբերակով:

2. Անհասկանալի է, թե ինչով է պայմանավորված երթուղիների մրցույթների ժամանակացույցի հաստատումը սեպտեմբեր ամսին, որը ներկայումս իրականացվում է դեկտեմբերին` հաջորդ տարվա համար: Կամ ինչով է հիմնավորված երթուղու սպասարկման ավարտից երեք ամիս առաջ մրցույթի անցկացման վերաբերյալ առաջարկվող դրույթը, որի արդյունքում երեք ամիս ժամկետով պարապուրդի կմատնվեն մրցույթով հաղթած տրասնպորտային միջոցները: Ինչ ուսումնասիրությունների արդյունքում է առաջարկվել միկրոավտոբուսների տարիքի կրճատումը 10 տարի, իսկ ավտոբուսներինը` 15 տարի, քանի որ այդ դեպքում միանգամից մեծ քանակությամբ տրանսպորտային միջոցներ դուրս կմղվեն գործընթացից և շատ երթուղիներ փակման փաստի առաջ կկանգնեն: Սկզբունքորեն դեմ չլինելով տրանսպորտային միջոցների տարիքի կճատմանը, նպատակահարմար ենք համարում դա իրականացնել փուլային տարբերակով` կանոնավոր ուղևորափոխադրումները չձախողելու նպատակով:
3. Տրանսպորտային միջոցների գնահատման չափորոշիչները հստակեցնելու վերաբերյալ հայտնում ենք, որ գնահատման ներկայացված մոդելը հստակ և հիմնավորված չէ: Մասնավորապես, մակնիշի գնահատումը, բենզինային կամ սեղմված գազային վառելիքով աշխատող շարժիչների միջև համեմատական գնահատումը, քանի որ անհասկանալի է, թե որ վառելիքի դեպքում պետք է առավելություն տրվի, Միաժամանակ առաջարկում ենք սահմանել հստակ գնահատականներ` առանց ինտերվալների:

4. Հիմնավորված չէ երթուղիների ժամկետները հստակ սահմանելու դրույթը: Նախկինում 762 որոշմամբ սահմանելով ավտոբուսային փոխադրումների սպասարկման համար առավելագույն 10 տարի ժամկետ, նպատակ էինք հետապնդում խթանելու ավտոբուսային փոխադրումների զարգացմանը, և պետությունը հանդես է գալիս որպես երաշխավոր` կանոնավոր ուղևորափոխադրումներում կազմակերպությունների կողմից նոր ավտոբուսների ներգրավմանը: Ուստի նման փոփոխությունը կհակասի կանոնավոր ուղևորափոխադրումներ անվտանգության և սպասարկման որակի բարելավման ուղղությամբ տրանսպորտի բնագավառում իրականացվող քաղաքականությանը: 

5. Լրացուցիչ քննարկման կարիք ունի Երևան քաղաքում բոլոր միկրոավտոբուսային երթուղիները ավտոբուսային երթուղիներով փոխարինման հարցը: 

4.Միաժամանակ, հաշվի առնելով էլեկտրատրանսպորտի բնագավառը կանոնակարգող օրենսդրական դաշտում առկա բացերը, առաջարկում ենք «Տրանսպորտի մասին» ՀՀ օրենքում ներառել մետրոպոլիտենի և վերգետնյա էլեկտրատրանսպորտի գործունեությունը կանոնակարգող դրույթներ` հետագայում ՀՀ կառավարության որոշումներով տրանսպորտի այդ տեսակների գործունեությունը ենթաօրենսդրական ակտերով կարգավորելու նպատակով:


	1.1. Չի ընդունվել: Քանի որ օպերատորը հանդիսանում է փոխադրող, որն ունի հատուկ կարգավիճակ:

1.2.Ընդունվել է ի գիտություն:
Երևան քաղաքում ավագանու կողմից փոխադրավարձի սահմանման դրույթի կիրառումից հետո այն հետագայում կներդրվի նաև այլ քաղաքներում` այլ օպերատորների ստեղծումից հետո:
1.3.Ընդունվել է: 
1.4.Չի Ընդունվել է: 
1.5.Ընդունվել է:

2.1. Ընդունվել է մասնակի: 
3.1. Ընդունվել է: 
3.2.Ընդունվել է մասնակի: Մրցույթի անցկացման համար ավելի երկար ժամկետի նախատեսումը, հնարավորություն կտա մրցույթը չկայանալու դեպքում ազատ ժամանակահատվածում նոր մրցույթ անցկացնել, որը կապահովի ուղևորափոխադրումների անխափան իրականացումը: Ավտոբուսների և միկրոավտոբուսների տարիքի կրճատումն իրականացվել է միջազգային փորձի ուսումնասիրության հիման վրա: Ուղևորափոխադրումների ձախողման խնդիր չի առաջացնի վերոնշյալ դրույթի իրականացումը, քանի որ այն տարածվում է ոչ թե արդեն իսկ ուղևորափոխադրման իրավունք ունեցող կազմակերպությունների վրա, այլ նոր մրցույթների վրա: Ինչը հնարավորություն է տալիս տնտեսավարող սուբյեկտներին նոր մրցույթներին մասնակցել օրենսդրությամբ սահմանված չափանիշներին համապատասխան տրանսպորտային միջոցներով:
3.3.Ընդունվել է մասնակի:  Նախագծում հստակ սահմանված է, թե որ չափանիշին պետք է առավելություն տրվի և որքան: 
3.4. Ընդունվել է մասնակի:
3.5. Ընդունվել է ի գիտություն: 
4.1. Ընդունվել է ի գիտություն:

Սակայն ՕԿԱԿ-ն այս խնդրին չի անդրադառնալու:


	Նախագծում ավելացվել է դրույթ, համաձայն որի հաշմանդամների նստեցման և իջեցման համար վերասարքավորման պահանջը չի տարածվում  1-3 ավտոբուս (չհաշված պահուստային) ունեցող կազմակերպությունների վրա
«ՀՀ կառավարության 2007 թվականի փետրվարի 15-ի N 344-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նածագծի մեջ ավելացվել է դրույթ մարդատար տաքի ավտոմոբիլների տեխզննության վերաբերյալ: Ճանապարհային ոստիկանության վերաբերյալ դրույթը հանվել է: Իսկ դեղին հիմնագույնի համարանիշների տրամադրման վերաբերյալ դրույթները ներառվել են լիցենզավորման կարգում: 

Նախագծի կարգի 4-րդ և 5-րդ կետերը խմբագրվել է: 

Նախագծի հավելվածի 10-րդ կետում «սեպտեմբեր» բառը փոխարինվել է «հոկտեմբեր» բառով, իսկ 13-րդ կետում «երեք» բառը «երկու» բառով:

Նախագծի հավելվածի 44-րդ կետի 1-ին, 4-րդ և 5-րդ ենթակետերը խմբագրվել են: 



	5. ՀՀ ֆինանսների նախարարություն
	Ս.թ. սեպտեմբերի 3-ի Ձեր թիվ 37/37.1/12224-12 գրությամբ ներկայացված` «Հայաստանի Հանրապետության 2007 թվականի օգոստոսի 30-ի N 1042-Ն որոշման մեջ լրացում կատարելու մասին», «Հայաստանի Հանրապետության կառավարության 2004 թվականի հունվարի 22-ի թիվ 32-Ն որոշումն ուժը կորցրած ճանաչելու մասին», «Հայաստանի Հանրապետության 2007 թվականի փետրվարի 15-ի թիվ 344-Ն որոշման մեջ փոփոխություն և լրացումներ կատարելու մասին», «Հայաստանի Հանրապետության 2001 թվականի օգոստոսի 16-ի թիվ 762 որոշման մեջ փոփոխություն կատարելու և Հայաստանի Հանրապետության կառավարության 2007 թվա​կանի հունիսի 21-ի թիվ 819-Ն որոշումն ուժը կորցրած ճանաչելու մասին» Հայաստանի Հան​րապետության կառավարության որոշումները, «Ավտոմոբիլային տրանսպորտի մասին» Հա​յաս​տանի Հանրապետության օրենքում փոփոխություններ և լրացումներ կատարելու մասին», «Լի​ցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին», «Տեղական տուրքերի և վճարների մասին» Հա​յաստանի Հանրապետության օրենքում փոփոխություն և լրացումներ կատարելու մասին», «Տրանսպորտի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ հայտնում ենք հետևյալը:

Համաձայն «Ավտոմոբիլային տրանսպորտի մասին» Հայաստանի Հանրապետության օրեն​քի 9-րդ հոդվածի 2-րդ մասի` ուղևորափոխադրումների երթուղային ցանցը ձևավորվում է եր​թուղիների կազմակերպման միջոցով: Ուղևորափոխադրումները, ըստ վարչական տարածքի հատկանիշի, կազմակերպվում են ներքաղաքային, ներմարզային, միջմարզային, միջպե​տա​կան սկզբունքներով:

Վերոնշյալ օրենքի 10-րդ հոդվածի 2-րդ մասի համաձայն` Երևան քաղաքի ներքաղաքային ավտոբուսային կանոնավոր փոխադրումների երթուղային ցանցը կազմակերպում է Երևանի քաղաքապետը` քաղաքի վարչական տարածքից դուրս եկող երթուղիների ուղեգիծը նախապես համաձայնեցնելով համապատասխան տարածքային կառավարման մարմնի և լիազոր մարմնի հետ:

Հայաստանի Հանրապետության այլ քաղաքների ավտոբուսային կանոնավոր փո​խա​դրում​ների երթուղային ցանցերը կազմակերպում է համապատասխան քաղաքային համայնքի ղե​կա​վարը` քաղաքի վարչական տարածքից դուրս եկող երթուղիների ուղեգիծը նախապես հա​մա​ձայնեցնելով համապատասխան տարածքային կառավարման մարմնի և լիազոր մարմնի հետ:

Վերոնշյալ նախագծով նախատեսվող օրենսդրական փոփոխությունների հիմքում ընկած է Երևան քաղաքում ընդհանուր օգտագործման ավտոմոբիլային տրանսպորտով ուղևորների կա​նոնավոր փոխադրումների իրականացումը օպերատորին վերապահելու միջոցով, իսկ փո​խա​դրումների սպասարկումը կիրականացվի Երևանի ավագանու կողմից սահմանված փո​խա​դրա​վարձով: Աննպատակահարմար ենք գտնում Երևան քաղաքի առանձնացումը մյուս քաղաքային համայնքներից և չխախտելով առկա օրենսդրական դաշտի ուղևորափ​ո​խա​դրում​ների հստակ տարանջատումը` ըստ վարչական տարածքի հատկանիշի անհրաժեշտ ենք հա​մարում.   
1. «Ավտոմոբիլային տրանսպորտի մասին» Հայաստանի Հանրապետության օրենքում փո​փոխություններ և լրացումներ կատարելու մասին» Հայաստանի Հանրապետության օրենքի նա​խագծի 1-ին հոդվածում «Երևան քաղաքում» բառերը փոխարինել «քաղաքային հա​մայնք​նե​րում» բառերով, իսկ «ուղևորների» բառից հետո լրացնել «ներքաղաքային» բառը: Վերոնշյալ նախագծի 2-րդ հոդվածի 2-րդ ենթակետում «Երևան քաղաքում» բառերը փոխարինել «քա​ղա​քային համայնքներում» բառերով, իսկ «Երևանի ավագանու» բառերը «քաղաքային համայնք​ների ավագանիների» բառերով: Վերոնշյալ նախագծի 2-րդ հոդվածի 1-ին ենթակետում «կա​նո​նավոր» բառից հետո լրացնել «ներքաղաքային» բառը:

2. «Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի 3-րդ հոդվածով նախատեսվում է լրացում կատարել օրենքի 29-րդ հոդվածի 2-րդ մասում` համաձայն որի եթե նույն օրենքով սահմանված ժամկետներում լիցենզիա ստանալու հայտը չի մերժվում և հայտատուն օրենքով սահմանված կարգով և չափով այդ ժամկետն ավարտվելուց հետո 5 աշխատանքային օրվա ընթացքում վճարել է պետական տուրքը և վճարումը հավաստող փաստաթուղթը ներկայացրել է լիցենզավորող մարմին, ապա այդ պահից սկսած հայտատուն համարվում է լիցենզավորված, իսկ լիցենզավորող մարմինը պարտավոր է 5 աշխատանքային օրվա ընթացքում հայտատուին տրամադրել լիցենզիա:

Անընդունելի ենք համարում նշված լրացումը, քանի որ աշխատակցի անփութության կամ 5 աշխատանքային օրվա ընթացքում հայտատուին պատասխանելու անհնարինության պարա​գայում ստացվում է, որ հայտատուն առանց տվյալ ոլորտի լիցենզիա ստանալու պայ​մանները բավարարելու կարող է համարվել լիցենզավորված:

2.1. Մյուս կողմից «Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի 3-րդ հոդվածով նախատեսվում է լրացում կատարել օրենքի 29-րդ հոդվածի 2-րդ մասում` համաձայն որի նույն մասի 4-րդ պարբերությամբ սահմանված ժամկետում պետական տուրքն օրենքով սահմանված կարգով և չափով չվճարելու և վճարումը հավաստող փաս​տա​թուղթը լիցեն​զա​վորող մարմին չներկայացնելու դեպքում լիցենզիայի հայտը համարվում է մերժված:

2.2. Վերոնշյալ նախագծերով նախատեսվող բարեփոխումների հիմնաքարը ըստ հիմ​նա​վորման համարվում է օրենսդրական դաշտը կարգավորող իրավական ակտերի կրճատումը, պարզեցումը և մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատումը: Ուստի առաջարկում ենք նախագծի 3-րդ հոդվածի 2-րդ պարբերությունից հանել «և վճարումը հավաստող փաստաթուղթը լի​ցեն​զա​վո​րող մարմին չներկայացնելու» բառերը, քանի որ պետական տուրքի վճարումը հավաստող փաստաթուղթը հայտատուի կողմից ներկայացնելը անհարկի վարչա​րա​րություն է, որի վերա​բերյալ տեղեկատվությունը լիցենզավորող մարմինը կարող է ստանալ գանձապետարանից: 
3. «Տեղական տուրքերի և վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի նա​խագծի 1-ին հոդվածի ժգ) ենթակետի «փոխադրումների» բառից հետո անհրաժեշտ է լրացնել «օպերատորի» բառը:

3.1. Վերոնշյալ օրենքի նախագծի 1-ին հոդվածի ժդ) ենթակետն անհրաժեշտ է հանել:
4. «Տրանսպորտի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածում «Երևան քաղաքում» բառերն անհրաժեշտ է փոխարինել «քաղաքային համայնքներում» բառերով, իսկ «կանոնավոր» բառից հետո լրացնել «ներքաղաքային» բառը:

5. «Հայաստանի Հանրապետության 2001 թվականի օգոստոսի 16-ի թիվ 762 որոշման մեջ փոփոխություն կատարելու և Հայաստանի Հանրապետության կառավարության 2007 թվա​կա​նի հունիսի 21-ի թիվ 819-Ն որոշումն ուժը կորցրած ճանաչելու մասին» Հայաստանի Հան​րա​պետության կառավարության որոշման նախագծի վերնագրում և ամբողջ տեքստում «կա​նո​նա​վոր» բառից հետո անհրաժեշտ է լրացնել «միջմարզային և ներմարզային» բառերը:

5.1. Վերոնշյալ նախագծով հաստատվող կարգի 15-րդ գլխի վերնագրում և ամբողջ գլխում «Երևան քաղաքում» բառերն անհրաժեշտ է փոխարինել «քաղաքային համայնքներում» բառե​րով, իսկ «կանոնավոր» բառից հետո լրացնել «ներքաղաքային» բառը:

5.2. Վերոնշյալ նախագծով հաստատվող կարգի 87-րդ կետով նախատեսվում է, որ Երևան քաղաքում մրցույթ հայտարարվում է այն դեպքում, երբ սահմանված երթուղիների կազ​մա​կերպման համար օպերատորի ավտոբուսները չեն բավականացնում:

Անընդունելի ենք համարում նշված կետը, քանի որ ամբողջ օրենսդրական նա​խա​ձեռ​նու​թյան հիմքում ընկած է քաղաքային համայնքներում կատարվող ուղևորա​փո​խա​դրումները մեկ կազմակերպության` օպերատորի ձեռքում կենտրոնացնելու սկզբունքը, իսկ նշված դրույթով նորից հնարավորություն է ընձեռնվում մրցույթ հայտարարելու` վերա​կանգ​նե​լով արդեն իսկ գոյություն ունեցող իրավիճակը:

5.3. Անհրաժեշտ է նախագծով սահմանել դրույթ, որով հստակ կնշվի քաղաքային օպե​րա​տորի ֆինանսական վիճակի վերաբերյալ դրույթ` սահմանելով վերջինս սեփական կապիտալ, որը չպետք է պակաս լինի օգտագործվող ավտոմոբիլային տրանսպորտային միջոցների ար​ժե​քի հանրագումարի օրինակ` 25%-ից:

6.Առաջարկում ենք հանել «Հայաստանի Հանրապետության 2007 թվականի փետրվարի 15-ի թիվ 344-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետով լրացվող 7.1-րդ կետը, որով նախատեսվում է կազմակերպությունների տրանսպորտային միջոցների տեխնիկական զննությունը ացկացնել Հայաստանի Հանրապետության կառավարությանն առընթեր ոստի​կա​նության պետավտոտեսչության ստորաբաժանումների կողմից, ինչն անընդունելի ենք հա​մա​րում, քանի որ Հայաստանի Հանրապետության կառավարության 2007 թվականի փետրվարի 15-ի թիվ 344-Ն որոշմամբ հաստատվող կարգի 2-րդ կետի համաձայն` տրանսպորտային մի​ջոցների պարտադիր տեխնիկական զննությունը իրականացվում է Հայաստանի Հան​րա​պե​տության օրենսդրությանը համապատասխան լիցենզավորված իրավաբանական անձանց կամ անհատ ձեռնարկատերերի արտադրական բազայում` տեխնիկական արատորոշման միջոց​նե​րի օգտագործմամբ:
7. Անհրաժեշտ է «Հայաստանի Հանրապետության 2007 թվականի օգոստոսի 30-ի թիվ 1042-Ն որոշման մեջ լրացում կատարելու մասին» և «Հայաստանի Հանրապետության 2007 թվականի փետրվարի 15-ի թիվ 344-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշումների նախագծերում Հա​յաս​տանի Հանրապետություն բառերից հետո ավելացնել «կառավարության» բառը:

8. «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախգծի 3-րդ հոդվածի 1-ին կետի «1-ին պարբերությունից» բառերը առաջարկում ենք փո​խա​րինել «2-րդ պար​բե​րությունից» բառերով:

9.Միաժամանակ հաշվի առնելով, որ «Պետական տուրքի մասին» Հայաստանի Հան​րա​պե​տության օրենքում փո​փո​խություն և լրացում կատարելու մասին» Հայաստանի Հան​րա​պե​տության օրենքի նախա​գծով նախատեսված դրույքաչափերի ընդունման դեպքում տեղի կու​նե​նա պետական բյուջեի եկա​մուտների փոփոխություն (հնա​րավոր է նաև նվազեցում), ինչպես նաև այն, որ թե՛ «Պետա​կան տուրքի մասին» Հայաստանի Հանրապետության օրենքում փո​փո​խություն և լրա​ցում կա​տա​րելու մասին» Հայաստանի Հանրապետության օրենքի, թե՛ «Տե​ղա​կան տուրքերի և վճար​ների մասին» Հա​յաստանի Հանրապետության օրենքում փոփոխություն և լրացումներ կա​տա​րելու մասին» Հայաստանի Հանրապետության օրենքի նախագծերին կից ներկայացված չեն հա​​​մա​պա​տասխան տուրքերի դրույքաչափի վերաբերյալ հաշվարկներ եւ հիմ​նա​վո​րումներ, վերոնշյալ դրույ​քաչափերի քննարկ​մանը հնա​րա​վոր կլինի անդրադառնալ միայն ներ​կայացված հաշ​վարկ-հիմնավորումների առկայության պարա​գայում:


	1. Ընդունվել է մասնակի: 
Օպերատորի կողմից ընդհանուր օգտագործման տրանսպորտով ուղևորափոխադրման իրականացման հնարավորության նախատեսումը միայն Երևան քաղաքում պայմանավորված է առկա ռեսուրսներով: Բացի այդ այն հաջող կիրառվելուց հետո կներդրվի նաև ամբողջ հանրապետությունում: Իսկ ինչ վերաբերում է ավագանու կողմից փոխադրավարձի սահմանմանը, ապա առաջարկն ընդունելի է օպերատորների առկայության պարագայում: Նախագծի 1-ին հոդվածում «ուղևորների» բառից հետո և 2-րդ հոդվածի 1-ին մասում «իրականացվող» բառից հետո լրացվել է «ներքաղաքային» բառը:
2.Ընդունվել է: 
3. Ընդունվել է: 
3.1. Ընդունվել: Տե՛ս նախորդ կետը:
4.Ընդունվել մասնակի: 
5.Չի ընդունվել: «Ավտոմոբիլային տրանսպորտի մասին» ՀՀ օրենքն արդեն իսկ սահմանել է կանոնավոր ուղևորափոխադրումների տեսակներն ըստ վարչական տարածքի հատկանիշի՝ դրանք են միջմարզային, ներմարզային և ներքաղաքային: Նախագծում «միջմարզային և ներմարզային» բառերի լրացման անհրաժեշտությունը բացակայում է:
5.1.Ընդունվել է մասնակի: 
5.2. Չի ընդունվել: Առկա նյութական ռեսուրսների պարագայում դեռևս հնարավոր չէ իրականացնել ուղևորափոխադրում միայն օպերատորի կողմից:

5.3. Ընդունվել է:
6.Ընդունվել է: 
7.Ընդունվել է:
8.Ընդունվել է: 

9.Ընդունվել է:
	Նախագիծը հանվել է շրջանառությունից: Միևնույն ժամանակ պետական տուրքի վճարման վերաբերյալ պետք է նշենք, որ «Լիցենզավորման մասին» ՀՀ օրենքի փոփոխությունների մեկ այլ նախագիծ արդեն իսկ դրվել է շրջանառության մեջ, որտեղ նշված խնդիրները կարգավորվում են:
Նախագծում «իրականացվող» բառից հետո լրացվել է «ներքաղաքային» բառը: Բացի այդ տե՛ս ՀՀ ֆինանսների նախարարության առաջարկությունների 1-ին կետը:

Նախագծով հաստատվող կարգի 15-րդ գլխում կանոնավոր» բառից առաջ լրացվել է «ներքաղաքային» բառը:
«Ավտոմոբիլային տրանսպորտի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածում «իրականացնող» բառից հետո լրացվել է « առնվազն 51 տոկոս պետական և/կամ համայնքային սեփականություն հանդիսացող» բառերը:
Նախագծի 1-ին կետով լրացվող 7.2-րդ կետը հանվել է:

Երկու նախագծերի վերնագրերում «Հայաստանի Հանրապետություն» բառերից հետո ավելացվել է «կառավարության» բառը:



	6.ՀՀ էկոնոմիկայի նախարարություն
	1. «Լիցենզավորման մասին» ՀՀ օրենքում փոփոխություն և լրացումներ կատարելու մասին», «Պետական տուրքի մասին» ՀՀ օրենքում փոփոխություն և լրացում կատարելու մասին», «Տեղական տուրքերի և վճարների մասին» ՀՀ օրենքում փոփոխություն և լրացումներ կատարելու մասին» ՀՀ օրենքների նախագծերի` ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպման համար լիցենզիայի պահանջը վերանում է, փոխարենը սահմանվում են ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների մրցույթներին մասնակցության համար պետական և տեղական տուրքեր, սակայն մրցույթում հաղթող չճանաչվելու դեպքում հայտատուի կողմից վճարված պետական կամ տեղական տուրքերը վերջինիս հետ չեն վերադարձվում, որը բիզնեսի համար հանգեցնում է ավելորդ ծախսերի: 

Հաշվի առնելով վերոգրյալը և հիմք ընդունելով «Պետական տուրքի մասին» ՀՀ օրենքի 38-րդ հոդվածի զ) պարբերությունը, «Տեղական տուրքերի և վճարների մասին» ՀՀ օրենքի 14-րդ հոդվածի 2-րդ մասի բ) պարբերությունը` պետական կամ տեղական տուրքերն ենթակա են վերադարձման, եթե պետական կամ տեղական տուրք գանձող մարմինները մերժել են համապատասխան գործողությունների կատարումը կամ վճարողներին վերադարձրել են նրանց դիմումները` տնտեսվարող սուբյեկտների բեռը թեթևացնելու նպատակով առաջարկում ենք 

1. ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների մրցույթներում հաղթող չճանաչվելու դեպքում հայտատուին հետ վերադարձնել պետական (տեղական) տուրքերի գումարը կամ

2. ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների մրցույթների անցկացման համար վարչական ծախսերը փոխհատուցելու նպատակով կազմակերպություններից գանձել որոշակի գումար, իսկ մրցույթում հաղթող ճանաչվելու դեպքում կազմակերպություններից գանձել նաև պետական (տեղական) տուրքերի մնացած մասը: 

2. «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի` 

1. 1-ին հոդվածում նախատեսվում է Երևան քաղաքում ներդնել օպերատորի գաղափարը: Ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումներ իրականացնող կազմակերպություների համար մեկ միասնական մոտեցման կիրառման նպատակով առաջարկում ենք քննարկել Հայաստանի Հանրապետության ողջ տարածքում օպերատորի գաղափարի ներդրման հարցը:

2. երթուղու սպասարկման ընթացքում մրցույթում առաջարկված և մրցութային հանձնաժողովի ընդունած փոխադրավարձից բարձր փոխադրավարձով փոխադրումների կատարման դեպքերում կազմակերպությունն առանց նախազգուշացման զրկվում է երթուղու սպասարկման իրավունքից խախտումը հայտնաբերվելու օրվանից հետո` 10-օրյա ժամկետում:

Հաշվի առնելով այն հանգամանքը, որ ՀՀ էկոնոմիկայի նախարարությունը քայլեր է ձեռնարկում նախազգուշացման ինստիտուտի ներդրման ուղղությամբ` առաջարկում ենք նախքան երթուղու սպասարկման իրավունքից զրկելը կազմակերպությանը նախազգուշացնել խախտումը հայտնաբերելու օրվանից հետո` 5-օրյա ժամկետում, ինչպես ներկայում է:


2.3.Միևնույն ժամանակ տրանսպորտի և կապի ոլորտի բարելավմանն ուղղված միջոցառումների շրջանակներում առաջարկում ենք քննարկել նաև տոմսերի միասնական համակարգի ներդրման միջոցով փոխադրավարձերի միասնական համակարգի ստեղծման հարցը:


Միաժամանակ տեղեկացնում ենք, որ ՀՀ էկոնոմիկայի նախարարությունը բարձր է գնահատում փաթեթով ներկայացված առաջարկությունները, մասնավորապես` ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների իրականացման համար լիցենզիայի պահանջի վերացումը, «մեկ պատուհանի կանգառ» սկզբունքի ներդրումը, լիցենզիա ստանալու հայտը և անհրաժեշտ փաստաթղթերը ներկայացնելուց և հայտը բավարարվելուց հետո մինչև համապատասխան իրավունքը հավաստող պաշտոնական փաստաթղթի տրամադրումը պետական տուրքի վճարման հնարավորության սահմանումը, որոնց ընդունմամբ կկրճատվի ավելորդ վարչարարությունը, ժամանակը և փաստաթղթաշրջանառությունը:

	1.Ընդունվել: 
2.1. Ընդունվել է: «Օպերատոր» ներդնելու գաղափարը Հանրապետության ողջ տարածքում ներդնելը կապված է նյութական ռեսուրսների հետ:

2.2. Ընդունվել է մասնակի: 
2.3. Ընդունվել է ի գիտություն: Նախագծի հիմնավորման մեջ որպես առաջարկ արդեն իսկ հարցը բարձրացվել է:


	Սահմանված փոխադրավարձից բարձր փոխադրավարձով ուղևորափոխադրումների իրականացման դեպքում երթուղու սպասարկամն իրավունքի զրկման վերաբերյալ դրույթը հանվել է: Փոխարենը սահմանվել է վարչական ըուգանք:

	7.Երևանի քաղաքապետ
	1. ««Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի՝ 

         1) 1-ին հոդվածում «կանոնավոր փոխադրումներ իրականացնող կազմակերպություն» բառերը փոխարինել «ավտոբուսային կանոնավոր փոխադրումներ իրականացնող  Երևանի ենթակայության համայնքային 100 տոկոս մասնակցությամբ կազմակերպություն» բառերով.

        2) 2-րդ հոդվածի 1-ին մասում «բացառությամբ օպերատորի կողմից իրականացվող ավտոբուսային կանոնավոր փոխադրումների»  բառերը փոխարինել «, բացառությամբ այն դեպքերի, երբ ավտոբուսային կանոնավոր փոխադրումներն իրականացնում է օպերատորը» բառերով.

       3) 2-րդ հոդվածի 2-րդ մասում «Երևանի ավագանու կողմից սահմանված փոխադրավարձով» բառերը փոխարինել «Երևանի քաղաքապետի կողմից սահմանված փոխադրավարձով, եթե  երթուղու սպասարկումն իրանականացվում է օպերատորի կողմից» բառերով.   
4) 3-րդ հոդվածի 1-ին, 2-րդ կետերը հանել.
5)  3-րդ հոդվածի 3-րդ կետը  շարադրել հետևյալ խմբագրությամբ.

     «Օրենքի 12-րդ հոդվածի 2-րդ մասում 4-րդ պարբերությունում «կազմակերպության միջև» բառերից հետո լրացնել «եթե այն հնարավոր չէ իրականացնել օպերատորի միջոցով»  բառերով. » ։

        6) Օրենքի 12-րդ հոդվածի 1-ին մասից հանել  «վերահսկողություն իրականացնող մարմնի կողմից» բառերը, իսկ 2-րդ մասից՝ «Հայաստանի Հանրապետության տրանսպորտային տեսչության կողմից։» բառերը։

        2.««Տրանսպորտի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածում  «փոխադրումներ իրականացնող օպերատորի կողմից իրականացվող ավտոբուսային կանոնավոր փոխադրումներ» բառերը փոխարինել ««փոխադրումներ իրականացնող Երևանի ենթակայության համայնքային 100 տոկոս մասնակցությամբ կազմակերպության կողմից իրականացվող ավտոբուսային կանոնավոր փոխադրումներ» բառերով.
       3. ««Տեղական տուրքերի և վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի նախագծի 

      1)1-ին հոդվածով լրացվող «ժդ» կետում և 2-րդ հոդվածով լրացվող «10.2» կետում «ավտոբուսային» բառից հետո լրացնել «կամ միկրոավտոբուսային» բառերով, քանի որ Երևան քաղաքի բնակչության տրանսպորտային սպասարկման կազմակերպումը միայն ավտոբուսներով հնարավոր չէ: 

2) 2-րդ հոդվածի 1-ին կետի «10.2» ենթակետում «500 000դրամ» բառերը փոխարինել             «յուրաքանչյուր միավոր միկրոավտոբուսի համար՝ 25 000դրամ, իսկ յուրաքանչյուր միավոր ավտոբուսի համար՝ 30 000դրամ» բառերով։ 

     Միաժամանակ հարկ է նշել, որ «Տեղական տուրքերի և վճարների մասին» Հայաստանի Հանրապետության օրենքի 7-րդ հոդվածը 1-ին մաս չունի:

      4. «Հայաստանի Հանրապետության 2007 թվականի փետրվարի 15-ի N344-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի  1-ին կետում «Հայաստանի Հանրապետության կառավարությանն առընթեր Հայաստանի Հանրապետության պետավտոտեսչության /այսուհետ՝ պետավտոտեսչություն/ ստորաբաժանումների» բառերը փոխարինել «տեխզննություն իրականացնող մարմինների» բառերով:

        5. «Հայաստանի Հանրապետության 2007 թվականի օգոստոսի 30-ի N1042 որոշման մեջ լրացում կատարելու մասին» Հայաստանի Հանրապետության կառավարության որոշման նախագծով առաջարկվող լրացումն ընդունելի չէ, քանի որ այսօր Երևան քաղաքի ներքաղաքային կանոնավոր ուղևորափոխադրումների հիմնական մասը դեռևս իրականացվում են մրցույթում հաղթած կազմակերպությունների միկրոավտոբուսներով, իսկ ավտոբուսային պարկը համալրված է միայն փոքր դասի ավտոբուսներով, որոնց փոքր գաբարիտային չափերից և կառուցված​քային առանձնահատկություններից (ուղեսրահի սահմանափակ մակերես, ուղևորների կանգնելու համար հարթակների բացակայության և այլն), դրանց վրա հաշմանդամների նստեցման-իջեցման սարքավորանքի հարմարեցումը գործնականում հնարավոր չէ։  ՈՒստի առաջարկվող սարքավորումներով   կահավորումը  կարճ ժամանակահատվածում  չի կարող իրականացվել։

      Միաժամանակ հայտնում եմ, որ նախագծի վերնագիրը վերամշակման կարիք ունի: Որոշման 1-ին կետում «որոշումը» բառը անհրաժեշտ է փոխարինել «որոշմամբ հաստատված կարգը» բառերով, «33.1-րդ հոդվածը» բառերերը փոխարինել «33.1-րդ կետով» բառերով՝ «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները հաշվի առնելով:

       6. «Հայաստանի Հանրապետության կառավարության 2004 թվականի հունվարի 22-ի  N32-Ն որոշումն ուժը կորցրած ճանաչելու մասին» նախագծի ընդունման տեղեկանք հիմնավորումը բացակայում է և հասկանալի չէ նշված որոշման նախագծի ընդունման անհրաժեշտությունը:

7. «Հայաստանի Հանրապետության կառավարության 2001 թվականի օգոստոսի 16-ի N762 որոշման մեջ փոփոխություն կատարելու և Հայաստանի Հանրապետության կառավարության 2007 թվականի հունիսի 21-ի N819-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծով ներկայացված՝ Հայաստանի Հանրապետությունում ընդհանուր օգտա​գործման ավտոմոբիլային տրանսպորտով ուղևորների կանոնավոր փոխադրումներն իրա​կանացնող կազմակերպությունների ընտրության մրցույթի անկացման կարգը (նոր խմբագրությամբ) ամբողջությամբ լրամշակման կարիք ունի և այդ նպատակով առաջարկ​վում է կազմակերպել քննարկում՝ բոլոր շահագրգիռ կողմերի մասնակցությամբ։
8. Իրավական ակտերի նախագծերին կցվող պետական բյուջեում ծախսերի կամ եկամուտների էական ավելացման կամ նվազեցման մասին տեղեկանքը անհրաժեշտ է համապատասխանեցնել Հայաստանի Հանրապետության կառավարության 05.04.2012թ. N13 արձանագրային որոշմամբ հավանությանն արժանացած «Իրավական ակտերի նախագծերի մշակման մեթոդաբանական ցուցումներին»: 

9.««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին», ««Լիցենզավորման մասին» Հայաստանի Հանրապետության օրենքում փոփոխություն և լրացումներ կատարելու մասին» և ««Տրանսպորտի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ դիտողություններ և առաջարկություններ չկան:
	1.1.Ընդունվել է մասնակի:
1.2.Ընդունվել է:

1.3.Չի ընդունվել, քանի որ դա ավագանու լիազորությունն է սահմանաել վճարներ, ոչ քաղաքապետի, իսկ ավագանու կողմից սահմանված փոխադրավարձը տարածվում է թե օպերատորի և թե Երևան քաղաքում ներքաղաքային փոխադրումներ իրականացնող այլ կազմակերպությունների վրա:  
1.4.Չի ընդունվել:

1.5.Չի ընդունվել
1.6. Չի ընդունվել: ՕԿԱԿ-ը չի զբաղվում պետական մարմինների կողմից ֆունկցիաների վերաբաշխման խնդիրներով:
2. Ընդունվել է մասնակի: 
3.1.Ընդունվել է: Նախագիծը հանվել է շրջանառությունից:
4.Ընդունվել է:
5.Ընդունվել է մասնակի: Նախագծով սահմանվող լրացումը կապված տրանսպորտային միջոցների կահավորանքի հետ մրցույթում հաղթած կազմակերպությունների վրա չի տարածվում: Դրա կիրառման պայմանները և դեպքերը սահմանված են «Հայաստանի Հանրապետության կառավարության 2001 թվականի օգոստոսի 16-ի N762 որոշման մեջ փոփոխություն կատարելու և Հայաստանի Հանրապետության կառավարության 2007 թվականի հունիսի 21-ի N819-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծով:
6.Ընդունվել է մասնակի: Հիմնավորման մեջ կավելացվեն դրույթներ նախագծի ընդունման կապակցությամբ: Միևնույն ժամանակ հայտնում ենք, որ նախագծի ընդունումը կապված է դրանով կարգավորվող հարցերն այլ իրավական ակտերով կարգավորվելու հետ:
7.Ընդունվել է: Քննարկումը կազմակերպվել է:
8.Չի ընդունվել:
9. Ընդունել ի գիտություն

	Նախագծում կատարվել է համապատասխան փոփոխություն:

Կետը նախագծից հանվել է:


	ՀՀ արդարադատության նախարարության պետական փորձագիտական եզրակացություն
	1.«Հայաստանի Հանրապետության կառավարության 2004 թվականի հունվարի 22-ի N 32-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի
1. 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
2.«Հայաստանի Հանրապետության կառավարության 2007 թվականի փետրվարի  15-ի   N 344-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի
  1. 1-ին կետում անհրաժեշտ է «մեկ մարդատար» բառերից առաջ «1)» թիվը հանել: 

2. 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
3.«Հայաստանի Հանրապետության կառավարության 2007 թվականի օգոստոսի   30-ի N 1042-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի
          1. 1-ին կետում անհրաժեշտ է «հոդվածով» բառը փոխարինել «կետով» բառով՝ նկատի ունենալով «Իրավական ակտերի մասին» Հայաստանի Հանրապետության  օրենքի 41-րդ հոդվածի պահանջները:

      2. 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
4.«Հայաստանի Հանրապետության կառավարության 2007 թվականի հունիսի 21-ի   N 819-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

1.Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող կարգի /այսուհետ՝ կարգ/ 29-րդ կետում անհրաժեշտ է «օրենսդրությամբ» բառը փոխարինել «օրենքով» բառով՝ նկատի ունենալով «Լիցենզավորման մասին» Հայաստանի Հանրապետության օրենքի 39-րդ հոդվածի պահանջները, որոնք վերաբերում են հայտերի մերժման, լիցենզիայի գործողության կասեցման կամ դադարեցման մասին որոշումների բողոքարկման կարգին:

            2. 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:

            3. Կարգի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «գործընթացը:» բառը փոխարինել «գործընթացի հետ կապված հարաբերությունները:» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:   

        4. Նախագծում անհրաժեշտ է փոփոխություն կատարել՝ պահպանելով կարգի կետերի հերթականությունը՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջները:
5.«Հայաստանի Հանրապետության կառավարության 2001 թվականի օգոստոսի 16-ի N 762 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
1.Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող ցանկի 2-րդ կետն անհրաժեշտ է խմբագրել, քանի որ անհատ ձեռնարկատերը հաշվառվում է և վերջինիս տրվում է հաշվառման համար՝ համաձայն «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի պահանջների: Նույն օրենքի համաձայն՝ կազմակերպությունը ստանում է պետական գրանցման համար:
  2. Նախագծում առկա են ներքին հակասություններ: Այսպես՝ կարգի 31-րդ և 66-րդ կետերի միջև առկա է հակասություն, մասնավորապես՝ կարգի 31-րդ կետի համաձայն՝ մրցույթն անցկացվում է, եթե մրցույթին մասնակցելու համար դիմել է նույնիսկ մեկ կազմակերպություն, մինչդեռ համաձայն 66-րդ կետի՝ մրցակցության բացակայության դեպքում կազմակերպվում է նոր մրցույթ: Այս առումով անհրաժեշտ է խմբագրել հիշյալ կետերը՝ նկատի ունենալով «Իրավական ակտերի մասին» Հայաստանի Հանրապետության  օրենքի 45-րդ հոդվածի 2-րդ մասի պահանջները:
  3. Օրենսդրական տեխնիկայի կանոնները մասամբ պահպանված չեն: Այսպես՝          

           1/ նախագծում անհրաժեշտ է նշել իրավական ակտի բնույթը՝ նկատի ունենալով   «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջները:

      2/ Նախագծի նախաբանում անհրաժեշտ է «կետի» բառը փոխարինել «մասի» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:

     3/ Նախագծի 1-ին կետում անհրաժեշտ է նշել իրավական ակտի լրիվ անվանումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասի դրույթները:

     4/ Նախագծի 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:

      5/ Կարգի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «կարգը:» բառը փոխարինել «կարգի հետ կապված հարաբերությունները:» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:         

      6/ Կարգի 2-րդ գլխի 6-րդ կետից անհրաժեշտ է հանել «և սույն կարգի պահանջներով» բառերը:

      7/ Կարգի 13-րդ գլխի վերնագրից անհրաժեշտ է հանել «1.» թիվը:

      8/ Նախագծի ձև N 2-ից անհրաժեշտ է հանել ծանոթագորությունը՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 12-րդ մասի պահանջները:
6.«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի
1/ նախագծի 1-ին հոդվածում անհրաժեշտ է «ՀՕ-233» բառը փոխարինել                                                              «ՀՕ-233-Ն» բառով՝ նկատի ունենալով «Ավտոմոբիլային տրանսպորտի մասին» Հայաստանի Հանրապետության օրենքի պահանջները:

      2/ Նախագծի 2-րդ և 3-րդ հոդվածների կետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջներին:

      3/ Նախագծի 4-րդ հոդվածում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
7.«Տրանսպորտի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի
1/ 1-ին հոդվածում անհրաժեշտ է «փոխադրումների» բառից հետո լրացնել «բառերը:» բառը:  

  2/ 2-րդ հոդվածում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
8.«Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայաստանի Հանրապետության օրենքի նախագծի
1/ նախագծի 1-ին հոդվածում անհրաժեշտ է «հոդվածի 1-ին մասը լրացնել նոր պարբերությամբ» բառերը փոխարինել «հոդվածը լրացնել նոր մասով» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:

      2/ Նախագծի 2-րդ հոդվածում անհրաժեշտ է «հրապարակմանը» բառը փոխարինել «հրապարակման օրվան» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:

